
TAIEX Radionica „Zaštita ličnih podataka stranaca“, 
24. i 25. februar 2015, Skoplje, Makedonija


TAIEX Radionica o zaštiti ličnih podataka stranaca održana je 24. i 25. februara 2015. u Skoplju. Organizatori Radionice bili su Ministarstvo unutrašnjih poslova Makedonije i makedonska Direkcija za zaštitu ličnih podataka u saradnji i koordinaciji sa TAIEX programom podrške Evropske komisije.

Radionici su prisustvovali predstavnici ministarstava unutrašnjih poslova, Ministarstva sigurnosti Bosne i Hercegovine, te predstavnici tijela za zaštitu podataka iz Albanije, Bosne i Hercegovine, Crne Gore, Hrvatske, Makedonije, Kosova, Srbije i Turske. Cilj radionice bio je unaprijeđivanje znanja o zajedničkom europskom sistemu azila, a u isto vrijeme podizanje svijesti o povezanim zahtjevima za zaštitu podataka.

U toku Radionice govornici su držali predavanja vezana za direktive i uredbe Evropske unije kojima se utvrđuju kriteriji i mehanizmi za određivanje države članice odgovorne za razmatranje zatjeva za međunarodnu zaštitu, sa posebnim akcentom na Eurodac, obimnu bazu podataka otisaka prstiju tražitelja azila i ilegalnih imigranata koji se nalaze unutar Europske unije. Eurodac baza podataka omogućava učinkovitu primjenu Dublin Konvencije o upravljanju zahtjevima za azil. Pored navedenog govorilo se i o zaštiti ličnih podataka u odnosu na vizni režim, te o Uredbi 767/2008 kojom je regulisan centralni informacijski sistem viza (VIS). Govornici su prikazali svoje konkretne slučajeve i odluke Suda u Strasbourgu koje se odnose na lične podatke i izražavaju stavove Suda. 

Ispred Agencije za zaštitu ličnih podataka u BiH Konferenciji je prisustvovala Stručna savjetnica za inspekcijski nadzor.


